MUKADIM AH

“TIADA maaf bagimu.” Demikian ditegaskan
Timbalan Perdana Menteri, Tan Sri Muhyiddin Yassin
ketika merujuk kepada pendatang asing tanpa izin
(PATI) yang menceroboh, termasuk ahli politik
yang terlibat melindungi pencerobohan di tanah
tinggi Cameron Highlands sehingga menyebabkan
bencana banjir lumpur dan tanah runtuh, baru-baru
ini. ‘

LAKSANA SISTEN

Difahamkan, sehingga kini kira-kira 6,000 hektar
tanah telah diceroboh di pusat peranginan tersebut.
Malah, Muhyiddin yang sering berwajah serius mahu
perkara itu dihentikan dan mengarahkan tmdakan
lebih tegas diambil.

Bagi menjawab permasalahan tersebut termasuk
isu pencerobohan di Cameron Highlands, wartawan
Mingguan Malaysia, ASSIM HASSAN bersama

jurugambar, AZRUL EDHAM MOHD. AMINUDDIN |
bertemu bekas Ketua Pengarah Institut Penyehdikana :

Perhutanan Malaysia (FRIM) pertama, TAN SRI DR.
SALLEH MOHD. NOR dalam ‘merungkai’ persoalan
di kawasan berkenaan.
Penegasan beliau cuma satu iaitu projek
pertanian khususnya penanaman sayur di Cameron
Highlands tidak lagi bersesuaian dari segi alam
sekitar.

Ini kerana aktiviti pertaman disitu menggunakan
ba;a yang mempunyai bahan kimia tinggi hingga

boleh mengakibatkan alam semula jadi tercemar.




Highlands?

INGGUAN: Apa
pandangan Tan Sri
tentang pencerobohan
tanah di negaraini,
bukan sahaja di Cameron

SALLEH: Pada amnya,
pencerobohan tanah ini ;
merupakan satu masalah yang
boleh dikatakan besar, bukan
hanya berlaku di Semenanjung -
bahkan turut berlaku di Sabah dan
Sarawak. Namun begitu mungkin
tahap keseriusan (pencerobohan)
itu berbeza.

Pertamanya, perihal sistem
pemilikan tanah di negeri-negeri.
Sebagai contoh di Sarawak, mereka
ada sistem tersendiri seperti
sistem tanah komuniti dan tanah
masyarakat. Pemilikan tanah ini
merupakan satu isu tradisional.

Pada awal 60-an lagi, kerajaan
telah memulakan satu sistem iaitu
Program Pembentukan Keupayaan
Tanah dengan tanah-tanah telah
dibahagikan kepada tanah untuk

pembangunan bandar, pertanian dan -

hutan. Hutan pula diklasifikasikan
kepada hutan perlindungan
(protective) dan produktif.

Ini termasuk taman-taman
negara dan taman-taman negeri.
Perkara ini telah ditentukan oleh
kerajaan. Namun begitu oleh
kerana tanah adalah hak kuasa
negeri, terpulang kepada kerajaan
negeri untuk mengambil panduan
ini sebagai cara sistem pengurusan
tanah mereka. Bukan semua negeri
menerima cadangan Program
Pembentukan Keupayaan Tanah.

Satu asas yang termaktub
dalam program tersebut adalah
mana-mana tanah bukit atau
cerun yang melebihi 20 peratus
mesti dipelihara sebagai tanah
perlindungan. Bila kita melihat
kepada Cameron Highlands, tanah
di situ merupakan tanah cerun dan
kita mesti akui tradisi penanaman
sayur di kawasan itu telah lama,
bukan sesuatu yang baharu.

Oleh itu disebabkan tanah di
Cameron Highlands pada asasnya
tidak sesuai membangunkan
pertanian (tananam sayur),
kerajaan perlu mengenal pasti
lokasi dan alternatif lain. -

Adakah Tan Sri melihat pertanian
dan penanaman sayur di Cameron
Highlands tidak sesuai?

SALLEH: Tidak sesuai dari
segi alam sekitar kerana mereka
(pengusaha ladang) menanam
menggunakan baja yang
mempunyai bahan kimia tinggi
hingga boleh mengakibatkan alam
semula jadi tercemar. Pada hemat
mereka, penanaman sayur di tanah
tinggi itu sesuai. Sebenarnya untuk
menanam sayur itu di mana-mana
juga boleh.

Apa yang penting perancangan,
ekosistem, pemeliharaan,
konservasi tanaman tidak sesuai

kerana tanah tinggi itu tipis. Bila
mereka bercucuk tanam, tanah
itu akan dihakis oleh air kerana
kekerapan hujan.

Bila tanah atas yang subur itu
dihakis, yang tinggal hanya tanah
tidak subur. Ini akan menyebabkan
pekebun sayur menggunakan baja
serta bahan kimia yang banyak bagi
memastikan tanah tidak subur itu
boleh menghasilkan sayur yang
bagus.

Semua sedia maklum perkara ini
bukan isu baharu malah tidak pernah
adajalan penyelesaian yang jelas
sehingga sekarang. Apa sebenarnya
punca kepada masalah ini?

SALLEH : Itu semua akibat
amalan lama. Seperti saya katakan
tadi, apabila tanah curam yang
dibangunkan untuk pertanian,
tanah itu tipis. Bila hujan, air akan
mengalir bersama-sama dengan
tanah tipis berkenaan ke tasik dan

sungai kawasan tersebut.

Bila tasik dipenuhi lumpur dan
menebal, boleh menyebabkan
banjir lumpur seperti mana
di Cameron Highlands kerana
keupayaan sungai untuk
mengalirkan air 'terhalang’ kerana
lumpur di tasik atau sungai terlalu
tinggi. Oleh sebab itu, tasik di
Cameron Highlands pada hemat
saya, telah 'mati’ akibat lumpur.

Sungguhpun demikian, betul,
hakisan itu berlaku di mana-mana
walaupun di kawasan hutan.
Bagaimanapun ini boleh dikawal
dengan pelaksanaan sistem
pertanian yang betul.

Adakah penanaman yang tidak
sistematik atau mesra alam punca
berlakunya hakisan tanah?

SALLEH : Pihak yang menanam
sayur ini merupakan mereka yang
tidak ada ilmu pemeliharaan

tanah. Mereka adalah orang
awam yang menanam sayur.
Tumpunan mereka adalah
untuk menghasilkan sayur dan
meningkatkan pendapatan.
Mereka tidak mempunyai
pendidikan pemeliharaan tanah,
air dan ekosistem. Oleh yang
demikian, kerajaan mesti datang
memberi panduan, pendidikan
supaya mereka mengetahui apa
akibat tindakan mereka itu.

Apakah Tan Sri melihat campur
tangan politik serta ketamakan pihak
tertentu mengaut keuntungan tanpa
memikirkan kesan adalah punca
utama masalah tanah runtuh dan

- banjir kilat berterusan berlaku?

SALLEH : Saya yakin ada campur
tangan politik dalam perkara
pencerobohan tanah di Cameron
Highlands. Mereka (pengusaha
ladang) adalah pengundi, secara
langsung atau tidak langsung, .
mereka pasti mendapatkan 'restu’
daripada pihak politik.

Apa yang penting
penguatkuasaan. Undang-undang
dan peraturan tanah ada di negara
kita. Cuma pelaksanaan serta
penguatkuasaan undang-undang
dan peraturan, ini yang kurang
ditekankan. Bila pihak berkuasa
menjalankan pelaksanaan, pihak
politik akan campur tangan.

Mereka (pekebun) ada peranan
masing-masing. Mereka adalah
pengundi, mereka adalah
kumpulan yang menghasilkan
sayur-sayuran.

Oleh itu, kita perlu menganalisis
perkara ini secara holistik. Yang
pertama, kita tidak boleh katakan
orang ini tidak boleh menanam di
tanah tersebut sebaliknya memberi
mereka alternatif atau lokasi sesuai
untuk mereka. Kerajaan negeri
bantu cari lokasi tanah tinggi yang
rata dan bukannya tanah tinggi
yang cerun.

Jabatan tanah negeri perlu
memainkan peranan menganalisa
dan mencari lokasi sesuai untuk
penanaman sayut. Bila didapati
sesuai, kerajaan negeri perlu
memberi infrastruktur yang
mencukupi seperti jalan, bekalan
air, peraturan yang mesra alam
untuk menggunakan tanah itu
sebagai tanah pertanian.

Mungkin berdasarkan laporan
yang pernah diterima tentang
keadaan di Cameron Highlands,
bagaimana Tan Sri menggambarkan
keadaan parah yang telah berlaku di
sana sejak dahulu hingga sekarang?

SALLEH : Keadaan di Cameron
Highland sangat parah, dan
ini meningkat dari setahun ke
setahun. Lebih-lebih lagi dalam
keadaan sekarang melibatkan soal
perubahan iklim. Perubahan iklim
ini merupakan satu aspek penting
dan memerlukan persediaan
untuk sama-sama kita hadapinya.



Keadaan cuaca tidak menentu ini
menyebabkan berlakunya hakisan
dan bencana alam yang mungkin
sukar dijangka. ;

Oleh yang demikian penting
bagi pihak berkuasa menganalisa
perkara ini dan beri perancangan
seimbang dengan keadaan
sekarang selain merancang untuk
masalah hadapan. Sekiranya
berlaku perubahan iklim apa yang
harus kita buat untuk memberi
peluang mereka menanam sayur,
mana lokasinya, apa caranya dan
bentuk teknologi yang digunakan.
Sekarang hidroponik ada dan
banyak sistem baharu. Kenapa
tidak gunakan ini semua?

~ Menggunakan teknologi baharu

yang dikatakan mahal serta
meningkatkan kos, tidak boleh
dijadikan alasan sebaliknya perlu
melihat kepada kesan kepada
pulangan yang lebih tinggi selain
pencemaran kurang berlaku,
mampu menjaga alam sekitar dan
mengelak bencana alam.

Saya difahamkan Sime Darby
ada mencuba tanaman sayur
secara intensif. Mereka boleh
kurangkan kos ini dengan
‘memindahkan teknologi ini kepada
pekebun sayur. Kita mesti gunakan
teknologi baharu.

Penerokaan tanah haram tanpa
sempadan telah memburukkan
keadaan. Apakah Cameron Highlands
dapat diselamatkan selepas ini atau
mungkin tidak boleh dilakukan apa-
apalagi?

SALLEH : Boleh diselamatkan.
Tetapi perlukan komitmen,
pelaburan, kerjasama dan
sokongan rakyat serta ahli politik.
Dari segi komitmen, pekebun sayur
perlu bersama-sama bersetuju
amalan (penanaman) mereka ini
tidak sesuai dan bersetuju untuk

pindah ke tempat-tempat yang
lebih mesra alam. Jika mereka
bersetuju, wakil rakyat mesti

bersetuju mengenal pasti kawasan

atau lokasi yang lebih mesra alam
untuk mereka menanam sayur.

Pihak jabatan berkaitan mesti
turut bersetuju pindah ke lokasi
yang sesuai. Ini merupakan
komitmen yang perlu dimainkan
oleh setiap kumpulan dalam usaha
pemeliharaan hutan di Cameron
Highlands. Peraturan-peraturan,
Jabatan Pertanian dan Jabatan
Alam Sekitar perlu campur tangan
dengan memberi undang-undang
dan peraturan yang perlu dipatuhi
oleh mereka.

Sebagai contoh Institut
Penyelidikan dan Kemajuan

+ Pertanian Malaysia (MARDI)

yang ada cawangan di Cameron
Highlands datang memberi
penerangan, tunjuk ajar serta

apa jenis sayur yang lebih sesuai.
Macam mana kita boleh bantu naik
taraf pengeluaran mereka dengan
hasil lebih tinggi tetapi pada masa
yang sama mengekalkan kaedah
mesra alam.

Adakah para akademik tidak
memberi input kepada pemeliharan
tanah di Cameron Highlands?

SALLEH : Ramai pakar di negara
kita ini, MARDI ada cawangan di
sana. MARDI pasti ada laksanakan
kajian. Universiti Putra Malaysia
(UPM) juga saya pasti ada
pakar-pakar mereka yang boleh
digunakan. Wakil rakyat perlu
memainkan peranan menyediakan
ruang pendedahan atau diskusi
dengan menjemput para akademik
dan pakar-pakar alam sekitar yang
dihadiri oleh penduduk kampung
termasuk para pekebun sayur.

Melalui pendedahan ini,
kesedaran akan timbul. Impak
daripada kesedaran itu, pihak
berwajib perlu mengambil tindakan
proaktif bagi menjayakan hasrat
pemeliharaan alam semula jadi.

Setiap kumpulan perlu
memainkan peranan masing-masing.
Bagaimana kesedaran ke arah
pemeliharaan tanah ini?

SALLEH : Perkara paling penting
dan utama adalah kesedaran dari
rakyat sendiri selain komuniti
di situ. Mereka perlu bersuara,
itu kampung mereka. Bersuara
melalui wakil rakyat dan juga wakil
pertubuhan bukan kerajaan (NGO).

Tentang jumiah pendatang asing
tanpa izin (PATI) yang tidak terkawal,
apa sebenarnya yang berlaku pada
pemahaman Tan Sri? Apakah mereka
ini bertuan atau mendapat lampu
hijau mengusahakan ladang dari
pihak tertentu?

SALLEH : Pasti ada. Tanah ni
mereka tidak boleh usahakan
tanpa bantuan pihak tertentu yang
seolah-olah menutup sebelah mata

dengan memberi restu.

Tidakkah dengan bertambahnya
jumlah PATI di sana boleh -
mengusahakan ladang memburukkan
lagi keadaan?

SALLEH : PATI satu masalah
besar dan apa yang berlaku di
Cameron Highlands ini adalah
segelintir kecil namun perlu
diambil tindakan. Di samping kita
menggalakkan orang luar datang,
kita perlu mengkaji dan memberi
tunjuk ajar kepada mereka supaya
melakukan kerja itu secara halal
dan mesra alam.

Pekerjaan yang mereka buat itu
tidak memburukkan alam semula
jadi. Bagaimanapun ini satu isu
dasar. Kerajaan harus mengkaji
perkara ini secara menyeluruh.
Begitu juga PATI yang lain.

Apakah jalan penyelesaian terbaik
dalam hal ini?

SALLEH : Ini perlu dikaji secara
menyeluruh. Satu yang penting
adalah pendidikan. Pastikan
pendidikan alam sekitar ini mesti
wujud di peringkat sekolah.
Pendidikan perlu diberi kepada
anak-anak pekebun sayur selain
memberi pendedahan kepada isu
berbangkit di kawasan mereka.

Mereka mungkin sedar dan
kesedaran itu adalah penting. Bila
kesedaran itu sudah timbul, pihak
berwajib perlu mengambil tindakan
tepat untuk mendukung kesedaran
itu. Manakala tindakan pula perlu
disokong dengan undang-undang
atau penguatkuasaan.

Itu yang saya katakan
menyeluruh. Setiap kumpulan
saling berkaitan.

Utusan Malaysia

Esok!

i IKUTI wawancara bersama
Ketua Pergerakan Wanita UMNO,
Datuk Seri Shahrizat Abdul Jalil
sempena Perhimpunan Agung .
UMNO 2014.

